
శృంగారనైషధము











		
వెనుకముందర లేరు నెన రైనచుట్టాలు

        లేవడి యెంతేని జీవనంబు

గానక కన్నసంతానంబు శిశువులు

        జీవనస్థితి కేన తావలంబు



	 







	తే.	
కృపఁ దలంపఁ గదయ్య యోనృపవరేణ్య!

యభయ మీవయ్య! యోతుహినాంశువంశ!

కావఁగదవయ్య! యర్థార్థికల్పశాఖి!

నిగ్రహింపకుమయ్య! యోనిషధరాజ.



	 109







	వ.	
అక్కటకటా! దైవంబ! నీకంటికిం బేలగింజయు బెద్ద యయ్యెనే? జననీ! ముదిసి ముప్పుకాలంబున సుతశోకసాగరం బెబ్భంగి నీదగలదానవు! ప్రాణేశ్వరీ! యేచందంబున మద్విరహవేదనాదవానలంబునం దరికొనియెదవు? సఖులార! యేప్రకారంబునం బుటపాకప్రతీకాశం బైనకరుణరసంబునఁ బురపురం బొక్కెదరు? బిడ్డలార! యేలాగున నతిక్షుత్పిపాసాకులంబులై కులాయకూలంబులం గులగులం గూసెద రని విలాపంబు సేయుచు దృగ్గోళంబుల వేడికన్నీరు వెడల గోలుగోలున నేడ్చినం గృపాళుండై భూపాలుండు హస్తపల్లవంబులు వదలి రాజహంసంబ! పొమ్ము సుఖం బుండు మని విడిచి పుచ్చె. ననంతరంబ.

ఆశ్వాసాంతము




	శా.	
భారద్వాజపవిత్రగోత్ర! విమలాపస్తంబసత్సూత్ర! వి

ద్యారాజార్ధకిరీట! రాజహితకార్యారంభనిర్ధారణా

ధౌరంధర్యకళాయుగంధర! సమిద్దగాండీవి! శ్రీఖండక

ర్పూరక్షోదవిపాండునిర్మలయశఃపూర్ణక్షమామండలా!

		 ఈ పేజీలో చివరి మార్పు 24 ఆగస్టు 2020న 13:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

